
 

 
 

ACTIVIDAD NA CAS (ONLINE) 

Blachi di instruccion 1 Friu/calor  

Ta pertenece na actividad 1.2. 

Bo yiu ta siña: 

- Cu paña ta proteccion contra e condicion di tempo. 

- Cu tin diferente sorto di paña.  

 

Bo tin mester lo siguiente:  

- Internet y un device pa por wak e siguiente pelicula y wega:  

o ‘Paña di winter y zomer’ (Papiamento) (mira webpage Whizz-Art – Instruccion pa mayor – Tema 2b). 

o ‘Winter and Summer Clothes’ (Ingles) (mira webpage Whizz-Art – Instruccion pa mayor – Tema 2b). 

o ‘Four Seasons’ (mira webpage Whizz-Art – Instruccion pa mayor – Tema 2b).  

- Cashi di paña cu diferente sorto di paña. 

- Telefon. 

 

Kico bo ta haci cu bo yiu:  

STAP 1. PELICULA ‘PAŇA DI WINTER Y ZOMER’ 

Laga bo yiu wak e pelicula ‘Paña di winter y zomer’ of ‘Winter and Summer Clothes’.   

 

STAP 2. TAREA PA BISTI PAÑA 

Duna bo yiu e tarea pa busca/saca paña for di su cashi di paña, cu ta pas cu cierto actividad (wak e 

schema aki bou). Si bo yiu no por bisti paña su mes ainda, bo por yud’e. Scoge un di e actividadnan 

aki bou of inventa otro actividad.   

 

Bo ta bay lama Bo ta bay scol Bo ta bay drumi Bo ta bay misa 

Bo ta bay traha 

den cura 

Bo ta bay haci 

deporte 

Bo ta bay 

vakantie pa haci 

deporte di 

winter.  

Bo ta bay come den 

un restaurant luhoso 

   

Saca un potret di e paña cu bo yiu tin bisti.  

  

STAP 3. QUIZ DI POTRET 

Manda e potret na e app di grupo di klas.  

Haci e pregunta: Unda mi ta bay? Ta calor of friu eynan? Laga e muchanan reacciona.  

 

STAP 4. HUNGA E WEGA ‘FOUR SEASONS’ 

 Download e wega ‘Four Seasons’. Laga bo yiu mes scoge ki sorto di paña e cacho of e pushi ta bisti.  

Traha un screenshot di e resultado final y mand’e na e app di grupo di klas.    

